
ment la nature n’ayme point a ioilier a ce jeu 13, &
leurs fauts de glaces en glaces me fembloient des
fauts perilleux & pour eux & pour moy, veu me{mes
que leur pere, a ce qu'ils me difoient, s’eft autrefois
noyé en {femblable occafion. Il eft vray que Dieu
dont la bonté eft par tout aymable, fe trouue auffi bien
deffus les eaux [314] & parmy les glaces que deffus
la terre, nous efchappafmes encore de ce danger qui
ne leur fembla pas fi grand que le premier.

Arriuez que nous fufmes a terre noftre maifon fut
de nous coucher au pied d’vn arbre, nous mangeafmes
vn peu de boucan, beufmes vn peu d’eau de neige
fondug, ie fis mes petites prieres & me couchay aupres
d’vn bon feu qui contrequarra la gelée & le froid de
la nuict.

Le lendemain nous nous embarquafmes de bonne
heure, la marée qui nous auoit amené ces armées de
glaces les porta la nuict d’vn autre cofté, nous fifmes
donc quelque chemin deliurés de cette importunité,
mais le vent s’animant & noftre petite gondole, com-
mencant a dancer fur les vagues nous nous iettalmes
incontinant a terre. I’auois prié mes gens de prendre
auec eux des efcorces pour nous faire la nui& vne ca-
bane & des viures pour quelques iours n’eftant pas
affeurez du retardement que le mauuais temps nous
pourroit apporter, ils ne firent [315] ny l'va ny
T'autre, fi bien qu’il fallut coucher a 1’air, & manger
en quatre iours les viures d’'vne iournée, ils s’atten-
doient d’aller a la chaffe, mais les neiges fe fondans
ils ne pouuoient courre, le temps faifant mine de s’ap-
paifer nous nous rembarquafmes, mais A peine auions
nous faict trois lieu€s que le vent fe renforcant nous
va ietter dans des glaces que la marée nous ramenoit,



